
Erreboluzioa libertadearen barruan 
Naiko pentsakizun ematen dute Chille'n izan berriak diran 

elekzioak. 

Asko poztu naiz Frei kristau demokratak irabaztearekin, hori 
Chille'rentzat gauzik onena zela uste nuelako, baiñan ala ere 
gauz batzuek argitu bear dirala uste dut. 

Lenegoz zorionik beroenak Chille'ko erriari t a Chille'ko sozial-
komunistei demokraziaren jokua onartu ta errespetatu dutelako. 
Ez dago eskubiderik egunerokoetan irakurtzea, ainbeste aldiz ira-
kurri dugun bezela, sozial-komunista hoiek inpernuko etsaiak bai-
ño ekerragoak bezela tratatuak. Demokraziaren jokua onartu du-
te, joku hortan parte artu ta galdu egin dute ta galtzen jakin 
dute, Hoiek irabazi ezkero bereala diktadura jarr i zezakietenik 
demostratu bear dan gauza zan. Nai izan ezkero ere ez zuten hori 
egiterik ahal izango. Minak nazionalizatu nai zituztela ta, hori al 
da marxismoa? Ez dut uste Frei bera ere minen nazionalizazioa-
ren kontrakoa danik, baizik eta nazionalizazio horrek ekonomian 
ekarri lezazken ondoren txarren kontrakoa. 

Pozik nago Frei jaunak irabazi ditualako, erreboluzioa liber-
taderik gabe egin nai ez dualako, esta ere libertadea erreboluzi-
roik gabe eutsi nai ez dualako, Pozik, nai izatea ta ahal izatea 
berdiñak ez dirala kunturatu dalako. 

Baiñan bildur dut. Bildur amerikano kapitalistak poztu dira-
lako. Bildur reakzionario guztiak poztu diralako, Ta hortan dago 
Frei jaunaren arriskua: komunismoaren kontrakoa dala ta erre-
boluziorik ez egitea. Kapitalisten eskuetan ittotzea. 

Oraiñ du garaia kristautasuna erreboluzioarekin eta justizia-
rekin asarre ez dagola jakin erazitzekoa, justizia zabaltzekoa, erre-
boluzioa egitekoa diktadura bearrik ez dagola jakin erazitzekoa. 
prolemak dato batzuek alde batera. utzita ez dirala konpontzen 
jakin erazitzekoa, demokraziaren ete erreboluzioaren problemari 
soluzioa arkitzeko dato bat bazterrean utzi bearrik ez dagola ja-
kin erazitzekoa. 

Bestela, hori egiten ez baldin badu obea zen besteak, Allende 
Jaunak, sozialistak, komunistak, marxistak, inpernuko etsaiak be-
rak ere Chille'ko elekzioak irabaztea, 

